Տեղեկանք հիմնավորում

Հայաստանի Հանրապետությունում 2016-2018 թվականների
ընքացքում մարդկանց թրաֆիքինգի և շահագործման դեմ
պայքարի կազմակերպման ազգային ծրագիրը և ծրագրի իրականացման ժամանակացույցը հաստատելու մասին ՀՀ կառավարության որոշման նախագծի ընդունման անհրաժեշտության մասին

Անհրաժեշտությունը

Մարդկանց թրաֆիքինգի և շահագործման դեմ արդյունավետ պայքար մղելու նպատակով ՀՀ կառավարության կողմից հաստատվել է «Հայաuտանի Հանրապետությունից շահագործման նպատակով մարդկանց ապoրինի փոխադրման, տեղափոխման և առուվաճառքի (թրաֆիքինգ) կանխման հայեցակարգը և ընդունվել ու իրականացվել են դրանից բխող չորս /Հայաստանի Հանրապետությունում 2004-2006, 2007-2009, 2010-2012 և 2013-2015 թվականների ընթացքում մարդկանց շահագործման (թրաֆիքինգի) դեմ պայքարի կազմակերպման/ ազգային ծրագրեր: Հինգերորդ ազգային ծրագրի և ծրագրի իրականացման ժամանակացույցի ընդունումը կապահովի մարդկանց թրաֆիքինգի և շահագործման դեմ պայքարի շարունակականությունը:

Ընթացիկ խնդիրները և իրականացվող քաղաքականությունը

 Մարդկանց թրաֆիքինգի և շահագործման դեմ պայքարի կազմակերպումը Հայաստանի Հանրապետությունում սկսվել է 2002 թվականից: Մարդկանց թրաֆիքինգի և շահագործման զոհերի պաշտպանությունն ու աջակցությունն արդյունավետ դարձնելու նպատակով 2014 թվականի դեկտեմբերի 17-ի ՀO-212-Ն որոշմամբ ընդունվեց «Մարդկանց թրաֆիքինգի և շահագործման ենթարկված անձանց նույնացման և աջակցության մասին» Հայաuտանի Հանրապետության օրենքը և ուժը կորցրած ճանաչվեց ՀՀ կառավարության 2008 թվականի նոյեմբերի 20-ի N 1385-Ա որոշմամբ հաստատված «Մարդկանց շահագործման (թրաֆիքինգի) ենթարկված անձանց ազգային ուղղորդման կարգը»: 

Կարգավորման նպատակը և բնույթը
Հինգերորդ` 2016-2018 թվականների մարդկանց թրաֆիքինգի և շահագործման դեմ պայքարի կազմակերպման ազգային ծրագրով սահմանված են բազմապիսի նպատակներ, որոնք հասցեագրված են մարդկանց թրաֆիքինգի և շահագործման դեմ պայքարի բոլոր ոլորտներին և ներառում է նախորդ ծրագրի հիմնական ուղղությունները: 

Նախագծի մշակման գործընթացում ներգրավված ինստիտուտները և անձինք

Ծրագրի նախագիծը մշակվել է Հայաստանի Հանրապետությունում մարդկանց թրաֆիքինգի և շահագործման դեմ պայքարի հարցերով խորհրդում ներկայացված պետական կառավարման մարմինների, ինչպես նաև  թրաֆիքինգի զոհերին աջակցություն տրամադրող շահագրգիռ հասարակական կազմակերպությունների ներկայացուցիչների կողմից:

Ակնկալվող արդյունքները

Ծրագրում և նրա ժամանակացույցում նշված գործողությունների իրականացումն առավել ընդգրկուն ու համապարփակ կդարձնի այդ հանցագործության դեմ պայքարը Հայաստանի Հանրապետությունում և կուժեղացնի դրա կանխարգելման հնարավորությունները: 
Հինգերորդ ծրագիրը նպատակ է հետապնդում առավել կենտրոնացնել պետության ջանքերը հատկապես մարդկանց թրաֆիքինգի և շահագործման զոհերի նույնացման և աջակցության բարելավման ուղղություններով: 

Հինգերորդ ազգային ծրագրում, ինչպես նախորդ բոլոր ծրագրերում, մեծ ուշադրություն է դարձվում երեխաների թրաֆիքինգի և շահագործման, ինչպես նաև աշխատանքային շահագործման կանխարգելման միջոցառումների իրականացմանը` ինչպես ընդհանուր բնակչության, այնպես էլ խոցելի խմբերի շրջանում: 
Տեղեկանք
Հայաստանի Հանրապետությունում 2016-2018 թվականների
ընքացքում մարդկանց թրաֆիքինգի և շահագործման դեմ
պայքարի կազմակերպման ազգային ծրագիրը և ծրագրի իրականացման ժամանակացույցը հաստատելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
ՀՀ կառավարության` Հայաստանի Հանրապետությունում 2016-2018 թվականների ընքացքում մարդկանց թրաֆիքինգի և շահագործման դեմ պայքարի կազմակերպման ազգային ծրագրի և նրա իրականացման ժամանակացույցի մասին որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

Հայաստանի Հանրապետությունում 2016-2018 թվականների
ընքացքում մարդկանց թրաֆիքինգի և շահագործման դեմ
պայքարի կազմակերպման ազգային ծրագիրը և ծրագրի իրականացման ժամանակացույցը հաստատելու մասին ՀՀ կառավարության որոշման նախագծի ընդունման կապակցությամբ ՀՀ պետական բյուջեի կամ տեղական ինքնակառավարման մարմինների բյուջեների եկամուտների և ծախսերի ավելացման կամ նվազման մասին
ՀՀ կառավարության` Հայաստանի Հանրապետությունում 2016-2018 թվականների ընքացքում մարդկանց թրաֆիքինգի և շահագործման դեմ պայքարի կազմակերպման ազգային ծրագրի և նրա իրականացման ժամանակացույցի մասին որոշման նախագծի ընդունումը 2016 թվականի ՀՀ պետական բյուջեի կամ տեղական ինքնակառավարման մարմինների բյուջեների եկամուտների և ծախսերի ավելացում կամ նվազում չի նախատեսում:  2017 և 2018 թվականների համար ծրագրի միջոցառումների իրականացման ֆինանսավորման հնարավորության հարցը կքննարկվի Հայաստանի Հանրապե​տության յուրաքանչյուր տարվա բյուջետային գործընթացների շրջանակներում` համաձայն ՀՀ կառավարության սույն որոշման նախագծի երկորդ կետի:
